№11 Дәріс.  Далалық ландшафттық зерттеулер жүргізу əдістемесінің мəселелері

Табиғи кешендерді кешенді зерттеу жұмыстары үш негізгі кезеңнен тұрады: дайынды
, далалы
 жəне камералы
 кезе!дер. Барлық жағдайда да зерттеуші далалық ландшафттық зерттеу жұмыстарын жүргізер алдында зерттеудің мақсатын, жұмыстардың орындалу кезеңділігін анықтайды. Дайынды
 кезе!і. Бұл кезеңде зерттеуші əдеби, картографиялық, аэротүсірулер, фондық материалдар арқылы зерттелетін аумақпен толық танысады. Бұл зерттелетін ауданның табиғат жағдайының жалпы сипатын, кейбір географиялық заңдылықтарын анықтауға, алдын ала маршруттарды белгілеуге мүмкіндік береді. Геоморфологиялық, тектоникалық жəне геологиялық карталарды салыстыру, өзен торының көрінісіне талдау жасау арқылы орографиялық жағдайы мен тектоникалық құрылым арасындағы байланысты анықтауға болады. Ал, өсімдік картасын топырақ, геоморфологиялық, климаттық карталармен салыстыру арқылы өсімдіктердің əр түрлі типтерінің белгілі бір аумаққа бейімделетінін анықтауға мүмкіндік береді. Ландшафттық зерттеу жұмыстарын жүргізуде аэрофотосуреттердің көмегі зор. Далаға бармай-ақ, олар дешифрлеу арқылы көптеген табиғи- территориялық кешендердің шекараларын белгілеуге ландшафттың морфологиялық бірліктерінің кеңістегі орналасу заңдылықтарын анықтауға болады. Сонымен қатар жер бедері, топырақ, өсімдік жамылғысы жəне басқа компоненттер туралы мəліметтер алып, олардың өзара байланысын байқауға болады. Белгілі бір аумақтың əртүрлі уақыт аралығында түсірілген суреттер сериясы ландшафттанудың қазіргі жаңа əдістемелерін (математикалық статистика жəне т.б.) қолданып, ондағы физикалық-географиялық процестердің бағыты мен қарқынын анықтауға мүмкіндік береді. Аэрофотосуреттерді дешифрлеу, ғылыми əдебиеттер мен құндылық материалдарға талдау жасау арқылы алынған мəліметтер бойынша зерттелетін 115 аумақтың топографиялық картасы құрастырылады. Топографиялық карта – далалық кешенді ландшафттық зерттеулер жүргізу мен ландшафттық картаға түсірілген негізі болып табылады. Ландшафтты
 зерттеулерді! далалы
 кезе!і. Оның негізгі бөліктеріне экспедициялық, жартылай стационарлық жəне стационарлық далалық бақылаулар жатады. Экспедициялық зерттеулерде маршруттық түсірулер мен негізгі участоктардағы жұмыстар жүргізіледі, мұнда əртүрлі өлшеу құралдары кеңінен қолданылады. Жартылай стационарлық жəне стационарлық зерттеулер табиғи-территориялық кешендердің даму тарихын бақылауға жағдай туғызады. Далалық ландшафттық зерттеулерді аумаққа рекогносцировка жасаудан бастаған жөн. Рекогносцировкалық зерттеулерге қимаға түсірудің маршрутын анықтау, негізгі участоктарды анықтау жатады. Далалық зерттеудің негізгі кезеңі – ірі масштабты ландшафттық картаға түсіру. Ірі масштабты ландшаттық зерттеулердің негізгі объектілері – фациялар мен қоныстар. Олардан жоғары таксономиялық дəрежедегі ТТК бөлу камералық жағдайда жүргізіледі. Ландшафттық зерттеулердің мақсатына байланысты кез келген дəрежедегі ТТК алуға болады. Егер ландшафттық зерттеулер ауыл шаруашылығы мақсатында жүргізілсе, қоныс немесе жергілікті жер картаға түсіріледі. Кей зерттеушілер негізгі участоктардың санын зерттелетін ландшафттың аумағына сəйкес болу керек деп есептейді, дегенмен, бұл жерде ландшафттың морфологиялық құрылымының күрделілік дəрежесі шешуші аргумент болып табылады. Экспедициялық зерттеулердің маңызды бөлігі – ландшафттық қимаға түсіру. Ландшафттық қима – зерттелетін аумақтағы геожүйелердің морфологиялық құрылымын, ТТК-лар мен олардың компоненттерінің өзара байланысын анық көрсетеді. 116 Ландшафттық қимаға түсіруді ландшафттың барлық морфологиялық бөліктерін қамтитындай етіп түсіру қажет. Көбінесе ландшафттық қиманы өзен аңғарының немесе су айырық жоталарының бойынан көлденең етіп салады. Қиманың масштабты ландшафттық зерттеулердің мақсатына байланысты. Аумақтың физикалық-географиылық таралуының жалпы заңдылықтарын көрсету үшін сол жерді ландшафттық картаға түсіргендегі масштаб таңдалып алынады. Ландшафттық қима түсіруде негізгі бөлініп алынған участоктың кешенді сипаттамасы күнделікте немесе арнаулы бланкаларда белгілі бір жоспар бойынша жүргізіледі: нүктенің нөмірі, мекенжайы, географиялық жағдайы, сипатталған датасы, шаруашылықта пайдалануы, мөлшері көрсетіледі. Одан соң литогендік негіздің, ылғалдану жағдайының, топырақ, өсімдік, жануарлар дүниесінің сипаттамасы беріледі. Сипаттаманың соңында ТТК-ның толық атауы, ол дəрежесі ірірек қандай геожүйенің құрамына енетіндігі көрсетіледі. Экспедициялық жағдайларда микроклиматтық зерттеулер əдетте жүргізілмейді. Жартылау стационарлық жəне стационарлық жағдайда микроклиматтық бақылау мəліметтері де бланктың арнаулы графасына енгізіледі. Бақылау нүктесі картаға түсірілгенде міндетті түрде нөмірі күнделікке тіркеледі. Аумақтың қандай əкімшілік ауданға жататыны да көрсетіледі. Нүктенің орналасқан жерін сенімді бағдар болып табылатын географиялық объектіге қатысты белгілейді. ТТК-ның литогендік негізін зерттегенде оның жер бедерінің макро-, мезожəне микро формалары, морфометриялық көрсеткіштері (абс. биіктігі, ұзындығы, ені, ауданы) көрсетіледі. Аумақтың геологиялық құрылымы жақын маңда орналасқан опырылымдар, бұрғылау скважиналардың көмегімен анықталады. Сипаттамада горизонттардың қалыңдығы, олардың түсі, механикалық жəне минерологиялық-петрографиялық құрамы, қабаттасу жағдайы, карбонаттылығы, генезисі көрсетіледі. Ылғалдану жағдайы мен дəрежесі грунт суларының деңгейімен, бұлақтармен анықталады. Нүктені сипаттау бланкасында су режимінің түрі, 117 ылғалдану дəрежесі көрсетіледі. Егер нүкте биік жер бердері формасында орналасса (жон, жота т.б.), ылғалданудың атмосфералық түрі, ал ойыс жерлердегі фациялардың дамуына грунт сулары əсерін тигізетіні белгілі. Ландшафт компоненттерінің маңызды түрлерінің бірі – 
ар 
абаты. Қар қабатын зерттеудің маңызы зор, себебі ол көптеген аудандарда ылғалдану көзі болып табылады, топырақты тоң қабаты пайда болудан сақтайды. ТТК аумағында топыра
 жамылғысын зерттеу топырақтанудың жалпы əдістемелерінің көмегімен жүргізіледі. Топырақ кесіндісінде генетикалық горизонттар өлшеніліп, олардың түсі, ылғалдық дəрежесі, механикалық құрамы, құрылымы, тығыздығы, құрамындағы қиыршық жыныстар, карбонаттылығы анықталады. Соңында далалық жағдайда анықталған топырақтың атауы беріледі де топырақ үлгісі алынады. Фация фитоценозын зерттеуде оның аумағына байланысты таңдалып алынады. Əдетте, шалғынды фитоценозды сипаттағанда 100 мг , орман фитоценозына 400-1000 мг жер алынады. Зерттелетін алаңдағы флоралық тізім жоспар бойынша жасалады: астық тұқымдас, бұршақ тұқымдас, əртүрлі шөптер т.б. Сонымен бірге 1 м2 немесе 100 м 2 аумағындағы түрлер саны анықталады. Түрлердің сандық қатынасы Друденің шкаласы бойынша анықталады. 1. Sol (solitarius) - өте аз, бірлі-жарым; 2. Sp (sparsae) – аз, сирек; 3. Cop1 (copiosus) – анда-санда; 4. Cop2 (copiosus) – жеткілікті; 5. Cop3 (copiosus) - өте көп; 6. Soc (sosiahus) – аса мол, артық мөлшерде. Раменский торы бойынша шөптесін өсімдіктердің жабынды мөлшері (%) анықталады. Олардың тіршілік жағдайы (жақсы, қанағаттанарлық, жаман), биіктігі өлшенеді. Өсімдіктердің фенологиялық фазасын зерттеудің де маңызы зор (вегетациялық, гүлдеу, жеміс беру, қурау кезеңдері). Бұл құбылыстардың себебін анықтау қажет. 118 Өсімдік қауымдастығының аты əдетте екі немесе үш атаудан тұрады. Бірінші – эдификатор, одан соң соэдификаторлар аталады. Орман фитоценозын сипаттау флоралық құрамын, шөптесінді-бұталы жамылғысын, мүкті-қыналы жамылғысын, соңынан ағаштар ярусын зерттеумен аяқталады. Ағаш ярусын сипаттау флоралық тізім мен түрлердің сандық арақатынасын құрастырудан басталады. Оның формуласын анықтау 10 балдық жүйемен жүргізіледі. Мысалы: 6қ + 4қ + ш формуласы əр 10 ағаштың 6-уы қарағай, 4-уі қайың, ал шырша бірліжарым, сирек кездесетінін көрсетеді. Сонымен бірге ағаш өсімдіктерінің өнімділігін зерттеу мақсатында ағаштардың діңінің диаметрі, биіктігі өлшенеді. ТТК-ны зерттеудің соңында оның шаруашылық маңызы, эрозиялық процестер, адамзаттың анторпогендік əсері анықталып, аумақты тиімді пайдалану жолдары көрсетіледі. Камералы
 кезе!. Қорытынды кезеңнің негізгі бөлігі – ланшафттық картаға түсіру мен есеп жазу болады. Ол үшін далалық материалдар өңделіп, жинақталады (ТТК-ның компоненттерінің кестесі, зертханалық сараптама қорытындылары жəне т.б.). Есепте анықталып, бөлінген ТТК-ларға сипаттама беріледі. Зерттеу қорытындылары есепте əртүрлі кестелер, графиктер, салыстырмалы қималар арқылы көрсетіледі. Есептің құрамына əртүрлі фотосуреттер енгізудің маңызы зор, олар мəтіндік материалдарды толықтырып тұрады. Камералық кезеңде ландшафттық картаның негізінде əртүрлі қолданбалы карталар құрастырылады. Қолданылуына байланысты мұндай карталарды А.Г. Исаченко инвентаризациялы
, болжамды
, бағалау, -сынысты
 карталар деп бөледі. Инвентаризациялы
 карталар тұтынушының талабына сəйкес құрастырылады. Бағалау карталары ТТК-ның белгілі бір шаруашылық мақсатына жарамдылығын көрсетеді. Ал болжамдық карталар табиғи даму мен антропогендік əсер жағдайындағы ТТК-да мүмкін болатын өзгерістерді анықтайды. Mсынысты
 карталарды! мазмұны олардың пайдалану бағытына байланысты құрастырылады. 

 Тақырып бойынша сұрақтар

 1. Табиғи кешендерді зерттеу кезеңдері қандай?
 2. Ландшафттық қима түсіру əдістемесі 
3. Фитоцинозды зерттеу əдістемесі. 
4. Ландшафттық карталар типтері. 
Əдебиеттер 1. Гришанков Г.Е. введение в физичекую географию. Киев, «Знание», 2001. 
2. Мукитанов Н.К. Методологические проблемы теоретизации географии. Алматы, Наука, 1978. 
3. Силыбаев Б.М. Жоғары сатыдағы өсімдіктер систематикасы. Алматы, 2010.
 4. Молдағұлов Н. Ландшафттану негіздері жəне Қазақстанның ландшафт географиясы. Алматы, Рауан, 1994.
